
22-01- ΟΡΘΡΟΣ 

†  Μνήμη τοῦ Ἁγίου Ὁσιομάρτυρος 

Ἀναστασίου τοῦ Πέρσου 

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος α΄. 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ,β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 
Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

Ἀπολυτίκια. 

Ἦχος α΄. Τῆς ἐρήμου πολίτης. 

Τῶν Μαρτύρων τό κλέος καί 
Ὁσίων τό καύχημα, καί τόν θησαυ-
ρόν τῆς Περσίας, τόν σοφόν Ἀνα-
στάσιον· τόν μέγα ἀντιλήπτορα πι-
στῶν, τόν κήρυκα τῆς πίστεως 
ἡμῶν· ταῖς ἀγγελικαῖς ὑμνωδίαις, 
εὐφημοῦμεν σε λέγοντες· Δόξα τῷ 

δεδωκότι σοι ἰσχύν, δόξα τῷ σέ 
στεφανώσαντι, δόξα τῷ ἐνεργοῦντι 
διά σοῦ πᾶσιν ἰάματα. 

Δόξα. Ἕτερον. Ὅμοιον. 

Σοφίαν τῇ θεόθεν δεδομένη κο-
σμούμενος, ἐκήρυξας τοῖς Πέρσαις 

τοῦ Σωτῆρος τό ὄνομα, καί τούτῳ 
ὡς θυσία καθαρᾷ, προσήχθης Πά-
τερ προθυμώτατα· διό Ὁσιομάρτυς 
Ἀναστάσιε, τιμῶντες ἀνακράζομεν· 

Δόξα τῷ παρασχόντι σοι ἰσχύν, 
δόξα τῷ σέ στεφανώσαντι, δόξα 
τῷ χορηγοῦντι διά σοῦ, ἡμῖν πται-
σμάτων ἄφεσιν.  

Καί νῦν. Θεοτοκίον. 

Τοῦ Γαβριήλ φθεξαμένου, σοί, 
Παρθένε τό Χαῖρε, σύν τῇ φωνῇ 
ἐσαρκοῦτο, ὁ τῶν ὅλων Δεσπότης, 
ἐν σοί τῇ ἁγίᾳ κιβωτῷ, ὡς ἔφη ὁ 
δίκαιος Δαυΐδ, ἐδείχθης πλατυτέρα 
τῶν οὐρανῶν, βαστάσασα τόν Κτί-

στην σου. Δόξα τῷ ἐνοικήσαντι ἐν 
σοί, δόξα τῷ προελθόντι ἐκ σοῦ, 
δόξα τῷ ἐλευθερώσαντι ἡμᾶς, διά 
τοῦ τόκου σου. 

Συναπτὴ μικρά καὶ ἡ Ἐκφώνησις 

  Ὅτι σὸν τὸ κράτος…   
 Μετά τήν α΄ Στιχολογίαν· Κάθισμα.  

Ἦχος α΄.  

Τόν τάφον σου Σωτῆρ. 

Ὡς ἥλιος λαμπρός, ἡ Ἁγία σου 
μνήμη, ἀνέτειλεν ἡμῖν, Ἀναστάσιε 
Μάρτυς, τοῖς θείοις δέ ἄθλοις σου, 
τούς πιστούς καταυγάζουσα, ἥν 
περ σήμερον, ἐπιτελοῦντες 
βοῶμεν· καθικέτευε, ὑπέρ ἡμῶν 
Ἀθληφόρε, τόν μόνον Φιλάνθρω-
πον. 

Δόξα. Ὅμοιον. 

Λειμῶνας εὐθαλεῖς ὑπερίπτα-
σαι χαίρων, τό Πνεῦμα σου σοφέ, 

Ἀναστάσιε Μάρτυς, ἐξ ὧν πολυ-
ποίκιλα, καί εὐώδη δρεπόμενος, 
ἄνθη στέφανον, τῇ ἱερᾷ κεφαλῇ 
σου, πλέκεις ἄφθαρτον· διό Χρι-
στοῦ στεφανίτα, ἀξίως τιμῶμεν σε. 

Καί νῦν. Θεοτοκίον. Ὅμοιον. 

Θεόν ὑπερφυῶς, συλλαβοῦσα 
Παρθένε, καί τέξασα αὐτόν, ἐν 

σαρκί ὑπέρ φύσιν, τήν φύσιν θεώ-
σαντα, τῶν βροτῶν ἀγαθότητι, γευ-
θέντα με τῇ χαλεπῇ ἁμαρτίᾳ, ἀπο-
κάθαρον, τοῦ σοῦ ἐλέους τοῖς 
ρεῖθροις, καί σῶσόν με Πάναγνε. 

Μετά τήν β΄ Στιχολογία. Κάθισμα. 

Ἦχος γ΄. Θείας πίστεως. 

Ὁλοκαύτωμα δεκτόν Κυρίῳ, τήν 
Ἁγίαν σου σάρκα προσφέρων, 
Ὁσιομάρτυς Θεῶ εὐηρέστησας, τῆς 
βασιλείας διό σέ ἠξίωσε, τῆς αἰω-
νίου, σοφέ Ἀναστάσιε, ἧς ἀξίωσον 

τούς ὑμνητάς ἱκεσίαις σου, ταῖς 
εὐπροσδέκτοις μακάριε, λυτρού-
μενος ἡμῖν πάσης κακώσεως. 

Δόξα. Ἦχος ὁ αὐτός. Τήν ὡραιότητα. 

Ρώμην τήν ἄνωθεν ἀμφιασάμε-
νος, κατεπολέμησας, ἐχθρῶν τάς 

φάλαγγας, ἀθλητικαῖς σου συ-
μπλοκαῖς νικήσας αὐτῶν τό κρά-
τος· Ὅθεν διπλοῦν στέφανον, 
οὐρανόθεν ἀπείληφας, ἀσκητής ὡς 
Ὅσιος, καί ὡς Μάρτυς ἀήττητος· 
καί νῦν Ἀναστάσιε τιμῶμεν, πίστει 
τελοῦντες σου τήν μνήμην. 

Καί νῦν. Θεοτοκίον. Ὅμοιον. 

Τόν ὑπερούσιον, σάρκα γενόμε-
νον, ἐκ τῶν αἱμάτων σου, ἀφρά-
στως τέτοκας, θεοποιοῦντα τοῦ 
Ἀδάμ, τήν φύσιν Θεογεννῆτορ. 
Ὅθεν ὡς αἰτίαν σε, σωτηρίας γε-
ραίρομεν, καί ὡς πύλην ἄγουσαν, 

πρός ζωήν τήν αἰώνιον, καί πόθῳ 
σοι βοῶμεν Παρθένε· Χαῖρε ἡ Κε-
χαριτωμένη. 

Μετά τόν Πολυέλεον. Κάθισμα. 

Ἦχος δ΄. Ταχύ προκατάλαβε. 

Ὁσίως ἐβίωσας, εὐαρεστήσας 
Χριστῷ, Περσίαν ἐλάμπρυνας, δια-
κονῶν ἀκλινῶς, τόν λόγον τῆς πί-
στεως, πᾶσιν ἀνακηρύττεις, καί νο-
μίμως ἀθλήσας, ὤφθης Ὁσιομάρ-
τυς, εὐκλεής τοῦ Σωτῆρος, θεόφρον 
Ἀναστάσιε· διό εὐφημοῦμεν σε. 

Δόξα.  
Ἦχος πλ. α΄. Τόν Συνάναρχον Λόγον. 

Ἐν ἀσκήσει ἐκλάμψας, ὡς 
ἄστρον πάμφωτον, μαρτυρικῶς 
ἠγωνίσω ὑπέρ τῆς δόξης Χριστοῦ, 
Ἀποστόλων ἐν ψυχῇ ζῆλον κτησά-
μενος· Ὅθεν ἀξίως δοξασθείς, 

Ὁσιομάρτυς ἀληθής, Ἀναστάσιε 
ἐδείχθης, ἀδιαλείπτως πρεσβεύων, 
ἐλεηθῆναι τάς ψυχάς ἡμῶν. 

Καί νῦν. Θεοτοκίον. Ὅμοιον. 

Τόν Δεσπότην τῶν ὅλων, κυο-
φορήσασα, καί μετά τόκον τόν 
θεῖον ἄφθορος μείνασα, Ἀειπάρ-

θενε Ἁγνή Θεογεννήτρια, φθορο-
ποιῶν με λογισμῶν, καί ἀτόπων 
ἐννοιῶν, ἀπάλλαξον Θεοτόκε,καί 
τείχισόν με τῷ φόβῳ, τοῦ ἐκ νη-
δύος σου ἐκλάμψαντος. 

 

Τὸ ά Ἀντίφωνον τοῦ δ́  ἤχου. 

Ἀντίφωνον Ά. 

Ἐκ νεότητός μου πολλὰ πολεμεῖ 
με πάθη· ἀλλ᾿ αὐτὸς ἀντιλαβοῦ, καὶ 

σῶσον Σωτήρ μου. (δίς) 

Οἱ μισοῦντες Σιών, αἰσχύνθητε 
ἀπὸ τοῦ Κυρίου· ὡς χόρτος γάρ, 
πυρὶ  ἔσεσθε ἀπεξηραμένοι. (δίς) 

Δόξα. 

Ἁγίῳ Πνεύματι πᾶσα ψυχὴ ζω-
οῦται,  καὶ καθάρσει ὑψοῦται,  λα-
μπρύνεται,  τῇ τριαδικῇ μονάδι  ἱε-
ροκρυφίως. 

Καὶ νῦν. 

Ἁγίῳ Πνεύματι, ἀναβλύζει τὰ 
τῆς χάριτος ῥεῖθρα, ἀρδεύοντα,  
ἅπασαν τὴν κτίσιν πρὸς ζωο-
γονίαν. 

Προκείμενον. Ἦχος δ΄. 

Θαυμαστός ὁ Θεός ἐν τοῖς Ἁγί-
οις αὐτοῦ. (δίς) 

Στίχ. Πεφυτευμένος ἐν τῷ οἴκῳ 

Κυρίου, ἐν ταῖς αὐλαῖς τοῦ Θεοῦ 
ἡμῶν ἐξανθήσει. 

Θαυμαστός ὁ Θεός ἐν τοῖς Ἁγί-
οις αὐτοῦ. 

Ἡ Τάξις τοῦ Εὐαγγελίου τοῦ Ὄρθρου 

Ἦχος β΄. 

Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ πᾶσα τὸν Κύριον. 
Εὐαγγέλιον Ζήτει τήν  

Κυριακήν μετά τήν Ὕψωσιν 

 (Μάρκ. η΄ 34-38, θ΄ 1). 

Δόξα σοι, Κύριε, δόξα σοι. 
Καὶ εὐθὺς ὁ Ν΄ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 

πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 

μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-

σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 

αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

Δόξα Πατρὶ… Ἦχος β΄ 

Ταῖς τοῦ Ἀθλοφόρου, πρε-
σβείαις Ἐλεῆμον, ἐξάλειψον τὰ 
πλήθη, τῶν ἐμῶν ἐγκλημάτων. 

Καὶ νῦν… 

Ταῖς τῆς Θεοτόκου, πρεσβείαις 
Ἐλεῆμον, ἐξάλειψον τὰ πλήθη, τῶν 
ἐμῶν ἐγκλημάτων. 

Στίχ. Ἐλέησόν με, ὁ Θεός, κατὰ 

τὸ μέγα ἔλεός σου, καὶ κατὰ τὸ 
πλῆθος τῶν οἰκτιρμῶν σου ἐξάλει-

ψον τὸ ἀνόμημά μου. 

Ἰδιόμελον. Ἦχος β΄ 

Δεῦτε φίλαθλοι, τῶν ἀθλητῶν 
καί Ὁσίων τό καύχημα, Ἀναστά-
σιον τόν θεῖον ἀνευφημήσωμεν· 
οὖτος γάρ βασάνους ὑπομείνας, 

καί στεῤῥῶς ἐγκαρτερήσας, ἀξίως 
παρέδωκεν τῷ πνεῦμα αὐτοῦ τῷ 
Θεῷ, καί στέφος παρ’ αὐτοῦ ἐδέ-
ξατο. Ὅθεν δυσωπεῖ ὁ πολύαθλος, 
τοῦ ρυσθῆναι κινδύνων, τούς πί-
στει και πόθῳ, τελοῦντας τήν μνή-
μην αὐτοῦ. 

  

Σῶσον ὁ Θεὸς τὸν λαὸν σου… 

Κύριε, ἐλέησον. Κύριε, ἐλέησον. 
Κύριε, ἐλέησον.(δ΄) 

Ἐλέει καὶ οἰκτιρμοῖς… 

Εῖτα οἱ Κανόνες ὡς συνήθως. Πρῶτον ὁ 

κανών τῆς Θεοτόκου μετά τῶν Εἱρμῶν καί  

εἶτα τοῦ Ὁσίου δύο.  

 

 

Κανών τῆς Θεοτόκου. Ἐκ τοῦ Θεοτοκα-

ρίου Ἀγαπίου τοῦ Κρητός. 

Ὠδή α΄. Ἦχος δ΄. Ὁ Εἱρμός. 

Ἀνοίξω τό στόμα μου, καί πλη-
ρωθήσεται Πνεύματος, καί λόγον 
ἐρεύξομαι τῇ Βασιλίδι Μητρί, καί 
ὀφθήσομαι φαιδρῶς πανηγυρίζων, 
καί ᾄσω γηθόμενος, ταύτης τά 
θαύματα. (Δίς) 

Στίχ. Ὑπεραγία Θεοτόκε, σῶσον 

ἡμᾶς. 

Σύ μόνη ἀντίληψις, καταφυγή 
καί συντήρησις, τῶν δούλων σου 
πέφυκας, Θεογεννῆτορ Ἁγνή, διά 
τοῦτο σοι προσπίπτω καί κραυ-

γάζω, σῷσόν με τόν ἄθλιον, τῇ συ-
μπαθείᾳ σου. 

Στίχ. Ὑπεραγία Θεοτόκε, σῶσον 

ἡμᾶς. 

Αἱ πράξεις αἱ κρύφιαι, τό συνει-
δός μου μαστίζουσι, πρό προσώ-
που φέρουσαι, τούτου τόν ἔλεγχον, 
σπεῦσον Δέσποινα, βοήθεια γενοῦ 
μοι, πρό τῆς τελειώσεως, ῥῦσαι καί 
σῷσόν με. 

Στίχ. Ὑπεραγία Θεοτόκε, σῶσον 

ἡμᾶς. 

Ἁγίασον Δέσποινα, τήν μολυν-
θεῖσαν καρδίαν μου, ἡ τόν ὑπερά-
γιον, Λόγον κυήσασα, καί ὑπάρ-
χουσα, πασῶν ἁγιωτέρα, τῶν ἄνω 

Δυνάμεων, μόνη Πανύμνητε. 

Στίχ. Ὑπεραγία Θεοτόκε, σῶσον 

ἡμᾶς. 

Ἐν σοί τάς ἐλπίδας μου, τῆς σω-
τηρίας ἀνέθηκα, καί πρός σέ τήν 
εὔσπλαχνον, πίστει κατέφυγον, μή 
παρίδῃς με, ἐλπίς ἀπηλπισμένων, 
ἀλλ’ ὡς πολυΰμνητος, πρόφθασον 
σῷσόν με. 

Κανών τοῦ Ὁσίου. Ποιήμα  

Γερασίμου μοναχοῦ Μικραγιαννανίτου. 

Ἦχος δ΄. Ἀνοίξω τό στόμα μου 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Ἄνω φωτιζόμενος, ἐκ τοῦ Δε-
σπότου, διάλυσον, τόν ζόφον μα-
κάριε τῆς ἀγνωσίας μου, τήν φω-
σφόρον σου, ὅπως ὑμνήσω μνήμην, 
σοφέ Ἀναστάσιε, καί τούς ἀγῶνας 
σου. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Ναός ἐχρημάτισας, Πνεύματος 
θείου μακάριε, ἐχθρόν τόν ἀσώμα-
τον, κατετραυμάτισας, μετά σώμα-

τος, καί νῦν πρός θεῖον ὄρμον, τῆς 
ἄνω λαμπρότητος, σύ κατεσκήνω-
σας. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Ἁπάντων κατέλοιπες, Ὁσιομάρ-
τυς ἀοίδιμε, δοχεῖον σύ τίμιον, 
ὤφθης τοῦ Πνεύματος, καί ἀνέβλυ-
σας, ἰάσεων πελάγη, πᾶσαν Ἀνα-
στάσιε, τήν γῆν ἐφώτισας. 

Στίχ. Ὑπεραγία Θεοτόκε, σῶσον 

ἡμᾶς. 

Σέ μόνην χωρήσασαν, τόν προ-
αιώνιον Κύριον, ἐν μήτρα πανά-
μωμε, Κόρη ὑμνήσωμεν, ὅτι γέγο-
νας, οὐρανῶν πλατυτέρα· Θεόν 

σωματώσασα, δι’ ἀγαθότητα. 
Ἕτερος κανών τοῦ Ἁγίου. 

Ἦχος πλ. δ΄. Ὑγράν διοδεύσας. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Τούς ἄθλους προθύμως μάκαρ 
τούς σούς, ὑμνῶ ἐκ καρδίας, Ἀνα-
στάσιε Ὅσιε, ἔχων παῤῥησίαν, 

πρός τόν Χριστόν, τῆς τῶν παθῶν 
τυραννίδος θεράπευσον. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Ὅλος διανοία τε καί ψυχή, ὅλος 
ἀνεκράθης τῇ ἀγάπῃ τῇ τοῦ Χρι-

στοῦ, καί τῆς τῶν εἰδώλως ἐξαπά-
της καί ἀσθενείας Σοφέ κατεφρό-
νησας. 

Δόξα Πατρί, καί Υἱῷ καί Ἁγίῳ 
Πνεύματι. 

Ὑπέστης βασάνους πολυειδεῖς, 
ἐν σταδίῳ Ὁσιομάρτυς Ἀναστάσιε· 
διό ἐν τοῖς οὐρανοῖς κατοικῶν, 
ὑπέρ σῶν δούλων, τῇ Τριάδι αἴτη-
σαι. 

Καί νῦν καί ἀεί, καί εἰς τούς 
αἰῶνας τῶν αἰῶνων. Ἀμήν. 

Σαρκί τόν ἀμήτορα ἐκ Πατρός, 
ἀπάτορα τοῦτον ἐπ’ ἐσχάτων θε-
ανδρικῶν, ἐκύησας μόνη Θεομῆτορ, 
ὡς ὑπερτέρα δέ πᾶσης τῆς κτί-
σεως. 

Τῆς Θεοτόκου.  

Ἦχος δ΄. 

Ὠδή γ΄. Ὁ Εἱρμός.  

Τούς σούς ὑμνολόγους Θεο-
τόκε, ὡς ζῶσα καί ἄφθονος πηγή, 
θίασον συγκροτήσαντας πνευματι-
κόν στερέωσον· καί ἐν τῇ Θείᾳ 
δόξῃ σου, στεφάνων δόξης ἀξίω-
σον. 

Στίχ. Ὑπεραγία Θεοτόκε, σῶσον 

ἡμᾶς. 

Τήν δρόσον τῆς σῆς μοι 
εὐσπλαχνίας, παράσχου Πανά-
μωμε Ἁγνή, τῆς ἁμαρτίας καύσωνι, 
τηκομένῳ καί θλίψεων, ψυχήν ἐπα-
ναψύχουσα, καί τήν καρδίαν μου 
εὐφραίνουσα. 

Στίχ. Ὑπεραγία Θεοτόκε, σῶσον 

ἡμᾶς. 

Νοός μου τό σκότος Θεοτόκε, 
φωτί τῷ ἐν σοί ὡς ἀγαθή, ἐκδυ-
σωπῶ διάλυσον, καί μετανοίας δά-
κρυσι, ῥυφθῆναί με ἀξίωσον, ὡς 
συμπαθής καί πολυέλεος. 

Στίχ. Ὑπεραγία Θεοτόκε, σῶσον 

ἡμᾶς. 

Ῥανίσιν ἐλέους σου Παρθένε, 
τούς ἄνθρακας σβέσον τῶν ἐμῶν, 

παθῶν Θεοχαρίτωτε, καί ἐσβεσμέ-
νον ἄναψον, τόν λύχνον τῆς καρ-
δίας μου, χρυσῆ λυχνία ὑπάρ-
χουσα. 

Στίχ. Ὑπεραγία Θεοτόκε, σῶσον 

ἡμᾶς. 

Χειμάζει με κλύδων ἁμαρτίας, 
καί σάλος ἀτόπων λογισμῶν, 
σπλαγχνίσθητι Πανάμωμε, καί 
χεῖρα βοηθείας μοι, ὡς ἐλεήμων 

ἔκτεινον, ὅπως σωζόμενος γεραίρω 
σε. 

Τοῦ Ἁγίου. Ὁ αὐτός. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Τοῦ μαρτυρίου ὁδόν ἀνύω, καί 
σοῦ ἐκμιμήσομαι στεῤῥῶς, τό πά-
θος τό ἑκούσιον, ὁ Μάρτυς ἀνε-
κραύγαζεν, ἐπί σφαγήν ἑλκόμενος, 
πρός σέ τόν μόνον Θεόν ἡμῶν. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Αἰνέσεως πάντες οἱ γηγενεῖς, 
ὑμνήσωμεν σήμερον πιστῶς, τοῦ 
Κυρίου τόν Ὅσιον, καί κλεινόν 
Ἀναστάσιον, τῆς ἀληθείας Μάρ-
τυρα, κεκοσμημένον τῇ χάριτι. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Στεῤῥῶς ἀντετάξω τῷ διώκτῃ, 
Χριστοῦ Μάρτυς Ἀναστάσιε, προ-
τάττοντα κιβδήλοις σε, θύεις θεοῖς 
πανόλβιε, τῷ ὡς ἀρνίον θύεσθαι, 
ἑτοίμως ἔχοντι ἔνδοξε. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Ἰδού ὁ Μάρτυς Ἀναστάσιος, 
ἡμᾶς συγκαλέσας μυστικῶς, προ 
εὐωχίαν σήμερον, προτίθεται τούς 
ἄθλους αὐτοῦ, ὡς καρυκείαν 

ἄϋλον· δεῦτε πιστοί ἀπολαύσατε. 

Στίχ. Ὑπεραγία Θεοτόκε, σῶσον 

ἡμᾶς. 

Ὁ τό φῶς δείξας πάσῃ τῇ κτίσει, 
φωτί τῷ ἐν σοί ὡς ἀγαθή, ἐκδυ-
σωπῶ διάλυσον, καί μετανοίας 
τρόποις με, βελτιωθῆναι πρέσβευε, 
ὅπως ἐν πίστει δοξάζω σε. 

 
Ἕτερος τοῦ Ἁγίου.  

Ἦχος πλ. δ΄.  Σύ εἷ τό στερέωμα. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Ἄνω ψάλλων τῷ Χριστῷ, πάσης 
χαρᾶς ὄντως πέπλησαι, Μάρτυς 
σοφέ· ὅθεν προθύμως, τό μαρτύ-
ριον ἤνυσας. 

Στίχ. Ἅγιε τοῦ Θεοῦ, πρέσβευε 

ὑπέρ ἡμῶν. 

Θαύμασιν ἐστήριξας, Ὁσιώτατε 
Ἀναστάσιε, τάς τῶν πιστῶν, πά-

ντων διανοίας, ὡς Μάρτυς ἱερώτα-
τος. 

Δόξα Πατρί, καί Υἱῷ καί Ἁγίῳ 
Πνεύματι. 

Λύχνος φαεινότατος, Ἀναστάσιε 
γεγέννησαι, φωταγωγῶν, ἐν τοῖς 
θείοις τρίβοις, τούς σήν μνήμην γε-
ραίροντας. 

Καί νῦν καί ἀεί, καί εἰς τούς 
αἰῶνας τῶν αἰῶνων. Ἀμήν. 

Ὁ τόκος σου ἔλυσε ἁμαρτιῶν 
ἡμῶν Ἄχραντε τάς ἐνοχάς, καί δι-
καιοσύνη πάντας πιστούς συνέδη-
σεν. 

Συναπτὴ μικρά καὶ ἡ Ἐκφώνησις 

Ὅτι σὺ εἶ ὁ Θεὸς ἡμῶν,… 

Κάθισμα.  

Ἦχος α΄. Τόν τάφον σου Σωτῆρ. 

Ὁσίως τόν καλόν, διανύσας 
ἀγῶνα, ἐνίκησας ἐχθρόν, τόν πολέ-
μιον Μάρτυς, βραβεῖα καί θαύ-
ματα ἐκ Θεοῦ κομισάμενος· Ὅθεν 
ἅπασα, ἡ τῶν πιστῶν Ἐκκλησία, 
Ἀναστάσιε, ἐν τῇ παρούσῃ ἡμέρᾳ, 
τούς ἄθλους τιμῶσά σου. 

Δόξα. Ἦχος δ΄. Ταχύ προκατάλαβε. 

Ἐν δόξει τελειότητος, ὤφθης 
ὑπέρτιμος, ὡς θείας λαμπόμενος, 
φωταγωγίαις τόν νοῦν· καί γνούς 
τοῦ Σταυροῦ τήν ἰσχύν, Ὅσιος ἐν 
ἀσκήσει, καί ἐν αἵματι Μάρτυς, γέ-
γονας θεοφρόνως Ἀναστάσιε Μάρ-

τυς, διό καί τῶν θαυμάτων ἐν σοί, 
βλύζει τήν χάριν Χριστός. 

Καί νῦν. Θεοτοκίον. Ὅμοιον. 

Ἐκαίνισας Ἄχραντε, τῷ θείῳ 
τόκῳ σου, φθαρεῖσαν ἐν πάθεσι 

τῶν γηγενῶν τήν θνητήν, οὐσίαν 
καί ἤγειρας, πάντας ἐκ τοῦ θανά-
του, πρός ζωήν ἀφθαρσίας· Ὅθεν 
σε κατά χρέος, μακαρίζομεν πά-
ντες, Παρθένε δεδοξασμένη, ὡς 
προεφήτευσας. 

Συναπτὴ μικρά καὶ ἡ Ἐκφώνησις 

Σὺ γὰρ εἶ ὁ Βασιλεύς...  

Κοντάκιον.  

Ἦχος πλ. δ΄. Τῇ Ὑπερμάχῳ. 

Τόν Ἀναστάσιον πιστοί ἀνευφη-
μήσωμεν, ὡς ἐν ἀσκήσει καί ἀθλή-
σει διαλάμψαντα. Πρός αὐτόν 
ἀναβοῶντες ἀπό καρδίας, τόν Χρι-
στόν Ὁσιομάρτυς καθικέτευε, πά-
σης θλίψεως λυτροῦσθαι καί κα-
κώσεως, τοῦς βοῶντας σοι· Χαί-
ροις Μάρτυς πανόσιε. 

Ὁ Οἶκος. 

Ἄγγελος ἐν ἀθλήσει, ἀληθῶς 
ἀνεδείχθης, Ἀναστάσιε νῦν ἀρι-
στεύσας· διό καί τῆς τῶν ἀγγέλων 
χαρᾶς ἠξιωμένως ἐκτενῶς ἱκέτευε, 
πάσης ὀργῆς καί θλίψεως, λυ-
τροῦσθαι τούς ἐκβοῶντας· 

Χαῖρε, Περσίας ὁ θεῖος γόνος· 

Χαῖρε, Μοναστῶν εὐῶδες ἄν-
θος. 

Χαῖρε, Ἀγγέλων ἐν πᾶσιν ἰσότι-
μος· 

Χαῖρε, τῶν θείων Ἀποστόλων 
ὁμότροπος. 

Χαῖρε, ἄνθραξ θείου ἔρωτος 
Ἀναστάσιε σοφέ· 

Χαῖρε, ἄνθρωπε οὐράνιε καί 
ἀγγέλων κοινωνέ. 

Χαῖρε, ὅτι ἐδείχθης Ἐκκλησίας 
λαμπρότης· 

Χαῖρε, ὅτι ἐφάνης τῶν πιστῶν 
ὡραιότης. 

Χαῖρε, Χριστοῦ δοξάσα τό 
ὄνομα· 

Χαῖρε, ἐχθροῦ πατήσας τό φρύ-
αγμα. 

Χαῖρε, δι’ οὗ οἱ πιστοί ἐδραι-
οῦνται· 

Χαῖρε, δι’ οὗ οἱ ἐχθροί καταρ-
γοῦνται· 

Χαῖρε, Μάρτυς πανόσιε. 

Τῇ ΚΒ΄ τοῦ μηνός Ἰανουαρίου, 

μνήμη τοῦ Ἁγίου Μάρτυρος Ἀνα-
στασίου τοῦ Πέρσου. 

Στίχ. 

Ἀναστάσιος ἐν τραχήλῳ βρόχον,  

Ὡς λαμπρόν ὅρμον ὡραΐζεται 
φέρων. 

Ὁ περίδοξος Μάρτυς Ἀναστάσιος, ἦν ἐκ Περσίδος, 

βασιλεύοντος μέν Χοσρόου τῶν Περσῶν, Ῥωμαίων δέ 

Ἡρακλείου· ἐκ πατρίδας Ῥαζήχ, χώρας Νουνῆ. Ἦν 

δέ αὐτῷ πρότερον ὄνομα Μαγουνδάτ, υἱός Μάγου τινός 

καλουμένου Βάβ, παρ’ οὗ τήν μαγικήν ἐπαιδεύθη, ἄρτι 

τῇ στρατείᾳ τῶν τυράννων καταλεγείς. Καταδραμό-

ντων δέ τῶν Περσῶν τούς τῆς Ἁγίας Πόλεως τόπους, 

καί πολλῶν αἰχμαλώτων ληφθέντων, συναπήχθη καί 

τό Τίμιον Ξύλον τοῦ Ζωοποιοῦ Σταυροῦ, ἐν ᾧ ὁ Κύριος 

ἡμῶν τό κατά σάρκα πάθος ὑπέμεινε· καί διά τά παρ’ 

αὐτοῦ τελούμενα θαύματα, ἐφημίζετο, ὅτι ὁ τῶν χρι-

στιανῶν Θεός ἧκεν ἐνθάδε.  

 Ὁ δέ Μαγουνδάτ, ὑπό τῆς τοῦ Θεοῦ νικούμε-

νος χάριτος, θερμότερον ἐζήτει μαθεῖν περί τοῦ Χρι-

στοῦ. Ὅθεν καί παρά πιστοῦ τινος τήν κατά τόν Σταυ-

ρόν πᾶσαν οἰκονομίαν μαθών, ἐπίστευσεν εἰς Χριστόν. 

Εἶτα μετά τοῦ Περσικοῦ στρατεύματος ἐν Χαλκηδόνι 

γενόμενος, καί πυθόμενος τήν Περσῶν παρά Ἡρακλείου 

καταστροφήν, παρεγένετο εἰς Ἱεράπολιν. Ἔνθα, ἐντυ-

χών, ἀργυροκόπῳ τινί, μετ’ αὐτοῦ τήν τέχνην συνεκπο-

νεῖ. 

  Ἐκεῖθεν δέ τά Ἱεροσόλυμα καταλαβών, ἐν τῇ 

Ἁγίᾳ Πόλει λαμβάνει τό βάπτισμα, καί Ἀναστάσιος 

ὀνομάζεται. Καί γενόμενος ἐν τῇ Μονῇ τοῦ Ἁγίου 

Σάββα τό ἱερόν τῶν Μοναχῶν σχῆμα λαμβάνει. Ἔνθα 

πᾶσαν ὁδόν διελθών, εἰς ἀρετήν φέρουσαν καί τά ἱερά 

γράμματα μαθών καί τό Ψαλτήριον ἀποστοματίσας, 

καί πλείονα τόν πρός Θεόν πόθον ἐκκαύσας, τήν διά 

μαρτυρίου καί αἵματος ἐπηύχετο αὐτῷ γενέσθαι τελεί-

ωσιν. Ὁρῶν γάρ ἐν ταῖς ἐκκλησίαις τῶν τοίχων γρα-

φάς, καί ἀκούων ἐν ταῖς συγγραφαῖς, οἷον ἐμπνέοντας 

καί ἀγωνιζομένους τούς Ἁγίους Μάρτυρας, σφοδρῶς 

πρός τήν τούτων ἐξεκαίετο μίμησιν. Ὅθεν καί ὄναρ 

ἔδοξε ποτήριον χρυσοῦν, πλῆρες οἴνου, λαβῶν ἐκπιεῖν, 

Σύμβολον δέ νομίσας τῆς ἐμφύτου ἐπιθυμίας τοῦ διά 

Χριστόν μαρτυρίου, τῶν θείων Μυστηρίων μεταλαβῶν, 

ἐξῆλθε τῆς Μονῆς.  

 Καί ἐν Καισαρεία τῆς Παλαιστίνης γενόμενος, 

ἰδών Μάγους, καί τά παρ’ αὐτῶν πραττόμενα διαχλευ-

άσας, καί χριστιανόν ἑαυτόν ὀνομάσας, συλλαμβάνεται 

παρ’ αὐτῶν, καί ἄγεται πρός Μαρζαβανᾶν, ἄρχοντα 

αὐτῶν, ὑφ’ οὗ προσετάχθη λίθους κομίζειν. Ἔνθα πολ-

λοί τῶν ἀπό τοῦ γένους προσερχόμενοι, οὐδεμιᾶς ἐφεί-

δοντο παροινίας, ἀναλλόμενοι αὐτῷ, καί αὐτοῦ τόν 

πώγωνα τίλλοντες· ὕβριν γάρ τοῦ γένους ἡγοῦντο τήν 

εἰς Χριστόν πίστιν. Εἶτα παρ’ αὐτῶν τύπτεται σφο-

δρῶς. Ἀχθείς δέ πρός τόν βασιλέα Περσῶν, καί τόν 

Χριστόν ὁμολογήσας, καί πρός τήν τῶν Περσῶν θρη-

σκείαν αὖθις ὑπαχθῆναι μή καταδεξάμενος, τύπτεται 

ῥάβδοις ἀφειδῶς, καί τῆς μιᾶς ἀναρτᾶται χειρός, κά-

τωθεν αὐτοῦ λίθου ἐξηρτημένου. Εἶτα βρόχου ἐξαφθέ-

ντος αὐτοῦ τῷ τραχήλῳ, κωλύεται ἀναπνεῖν, και μικρόν 

ἔτι ἀναπνέων, ἀφαιρεῖται τήν κεφαλήν. Τελεῖται δέ ἡ 

αὐτοῦ Σύναξις ἐν τῷ ἁγιοτάτῳ αὐτοῦ Μαρτυρίῳ, τῷ 

ὄντι ἔνδον τοῦ Ἁγίου Φιλήμονος ἐν τῷ Στρατηγίῳ. 

Τῇ αὐτῇ ἡμέρᾳ, Μνήμη τοῦ 
Ἁγίου Ἀποστόλου Τιμοθέου, μαθη-
τοῦ τοῦ Ἁγίου Ἀποστόλου Παύλου. 

Στίχοι 

Ἔρωτι θείων Τιμόθεος στεμ-
μάτων, 

Τυφθεὶς βάκλοις, ἔβαψε γῆν ἐξ 
αἱμάτων. 

Εἰκάδι δευτερίῃ πνεῦμ’ ἤρθη Τι-
μοθέοιο. 

 

Τῇ αὐτῇ ἡμέρᾳ, Μνήμη τοῦ 
Ἁγίου ὁσιομάρτυρος Ἀναστασίου 
τοῦ Πέρσου. 

Στίχοι 

Ἀναστάσιος ἐν τραχήλῳ τὸν 
βρόχον, 

Ὡς λαμπρὸν ὅρμον ὡραΐζεται 
φέρων. 

Εἰκάδι δευτερίῃ Ἀναστάσιος 

βρόχον ἔτλη. 

Τῇ αὐτῇ ἡμέρᾳ, Μνήμη τῶν 
Ἁγίων μαρτύρων Μανουήλ, Γεωρ-
γίου, Πέτρου, Λέοντος, Σιωνίου, 
Γαβριήλ, Ἰωάννου, Λέοντος, 
Παρόδου καὶ τῶν λοιπῶν τρια-
κοσίων ἑβδομήκοντα ἑπτά. 

Στίχοι 

Ξίφος Μανουὴλ εἰς μέρη τέμνει 



22-01-         ΟΡΘΡΟΣ ΑΓΙΟΥ ΟΣΙΟΜΑΡΤΥΡΟΣ ΑΝΑΣΤΑΣΙΟΥ ΤΟΥ ΠΕΡΣΟΥ. 

9 
 

δύω, 

Τιμῶντ’ ἀτμήτους οὐσίας Χρι-
στοῦ δύω. 

Γεώργιον καὶ Πέτρον, οἷς κοινὸν 
σέβας, 

Τέμνουσι κοινῇ Δεσπότου κοινοῦ 
χάριν. 

Ἄρρητον εἶχε τὴν προθυμίαν 
Λέων, 

Ῥήσσοντος αὐτοῦ τοῦ ξίφους τὴν 
γαστέρα. 

Δέος, ξίφους ταθέντος ἐγγὺς 
αὐχένων, 

Μακρὰν Γαβριήλ, καὶ μακρὰν 
Σιωνίου. 

Ὄντως στρατηγοὶ μὴ πτοούμενοι 

ξίφος 

Ἰωάννης τε καὶ Λέων οἱ γεν-

νάδαι. 

Βληθεὶς Πάροδος χειροπληθῶν 
ἐκ λίθων, 

Ὁδὸν παρῆλθεν ἡδέως τὴν τοῦ 
βίου. 

Τρεῖς πενταρίθμους εἰκάδας 
κτεῖναν ξίφος, 

Συνῆψεν αὐτὰς ἑνδεκαπλῇ 
ἑπτάδι. 

Ταῖς αὐτῶν ἁγίαις πρεσβείαις, 
ὁ Θεός, ἐλέησον ἡμᾶς. Ἀμήν. 

ΚΑΤΑΒΑΣΙΑΙ 

Ὠδὴ α’.  Ἦχος γ΄. 

Χέρσον ἀβυσσοτόκον πέδον 
ἥλιος, ἐπεπόλευσέ ποτε, ὡσεὶ 
τεῖχος γὰρ ἐπάγη, ἑκατέρωθεν 
ὕδωρ, λαῷ πεζοποντοποροῦντι, καὶ 

θεαρέ-στως μέλποντι. ᾌσωμεν τῷ 
Κυρίῳ, ἐνδόξως γὰρ δεδόξασται.  

Ὠδὴ γ΄. 

Τὸ στερέωμα, τῶν ἐπὶ σοὶ πε-
ποιθότων, στερέωσον Κύριε τὴν 

Ἐκκλησίαν, ἣν ἐκτήσω,... ὁ α’ χορός… 

τῷ τιμίῳ σου αἵματι.  
Ὠδὴ δ΄. 

Ἐκάλυψεν οὐρανούς, ἡ ἀρετή 
σου Χριστέ, τῆς κιβωτοῦ γὰρ προ-
ελθών,τοῦ ἁγιάσματός σου, τῆς 

ἀφθόρου Μητρός, ἐν τῷ ναῷ τῆς 
δόξης σου, ὤφθης ὡς βρέφος, 
ἀγκαλοφορούμενος, καὶ ἐπληρώθη 
τὰ πάντα τῆς σῆς αἰνέσεως.  

Ὠδὴ ε΄. 

Ὡς εἶδεν Ἡσαΐας συμβολικῶς, 
ἐν θρόνῳ ἐπῃρμένῳ Θεόν, ὑπ' 
Ἀγγέλων δόξης δορυφορούμενον, 
ὢ τάλας! ἐβόα, ἐγώ, πρὸ γὰρ εἶδον 
σωματούμενον Θεόν, φωτὸς ἀνε-
σπέρου, καὶ εἰρήνης δεσπόζοντα.   

Ὠδὴ ς΄. 

Ἐβόησέ σοι, ἰδὼν ὁ Πρέσβυς, 
τοῖς ὀφθαλμοῖς τὸ σωτήριον, ὃ λα-
οῖς ἐπέστη. Ἐκ Θεοῦ Χριστὲ σὺ 
Θεός μου.             Ὠδὴ ζ΄. 

Σὲ τὸν ἐν πυρὶ δροσίσαντα, 
Παῖδας θεολογήσαντας, καὶ Παρ-
θένῳ, ἀκηράτῳ, ἐνοικήσαντα, Θεὸν 
Λόγον ὑμνοῦμεν, εὐσεβῶς 
μελῳδοῦντες. Εὐλογητὸς ὁ Θεός, ὁ 
τῶν Πατέρων ἡμῶν.  

 Ὠδὴ η΄. 

Αἰνοῦμεν, εὐλογοῦμεν καὶ προ-
σκυνοῦμεν τὸν Κύριον. 

Ἀστέκτῳ πυρὶ ἑνωθέντες, οἱ θε-
οσεβείας προεστῶτες Νεανίαι, τῇ 
φλογὶ δὲ μὴ λωβηθέντες, θεῖον 
ὕμνον ἔμελπον. Εὐλογεῖτε πάντα 
τὰ ἔργα Κυρίου τὸν Κύριον. καὶ 

ὑπερυψοῦτε, εἰς πάντας τοὺς 
αἰῶνας. 

Τὴν Θεοτόκον καὶ μητέρα τοῦ 
φωτὸς… 

ΤΙΜΙΩΤΕΡΑ (Ἦχος γ’) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 
μου ἐπὶ τῷ Θεῷ τῷ σωτῆρί μου. 

Τὴν Τιμιωτέραν τῶν Χερουβίμ, 
καὶ ἐνδοξοτέραν ἀσυγκρίτως τῶν 
Σεραφίμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 

γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 
αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν τῶν Χερουβίμ, 
καὶ ἐνδοξοτέραν ἀσυγκρίτως τῶν 
Σεραφίμ, τὴν ἀδιαφθόρως Θεὸν 

Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν τῶν Χερουβίμ, 
καὶ ἐνδοξοτέραν ἀσυγκρίτως τῶν 
Σεραφίμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν…  

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-
θὼς ἐλάλησε πρὸς τοὺς πατέρας 

ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 
Καταβασία 

Ἦχος γ΄  Ὠδὴ θ΄. 

Θεοτόκε ἡ ἐλπίς, πάντων τῶν 
Χριστιανῶν, σκέπε φρούρει 
φύλαττε, τοὺς ἐλπίζοντας εἰς σέ. 

Ἐν νόμου, σκιᾷ καὶ γράμματι, 
τύπον κατίδωμεν οἱ πιστοί, πᾶν 
ἄρσεν τὸ τὴν μήτραν διανοῖγον, 

ἅγιον Θεῷ, διὸ πρωτότοκον Λόγον, 
Πατρὸς ἀνάρχου Υἱόν, πρωτοτο-
κούμενον Μητρί, ἀπειράνδρῳ, με-
γαλύνομεν. 

Συναπτὴ μικρά καὶ ἡ Ἐκφώνησις 

Ὃτι σὲ αἰνοῦσι πᾶσαι αἱ δυνά-
μεις...  

ΕΞΑΠΟΣΤΕΙΛΑΡΙΑ 

Ἐξαποστειλάριον.  

Ἦχος β΄. Γυναῖκες ἀκουτίσθητε. 

Ἀσκητικοῖς παλαίσμασιν, εὐα-
ρεστήσας Ἅγιε, τῷ πανοικτίρμονι 
Λόγῳ, ἀθλητικαῖς ἀριστείαις, 
αὐτοῦ τό θεῖον ὄνομα, τιμήσας 
Ἀναστάσιε· διό δόξης τοῦ κρείττο-
νος, συγκοινωνός άνεδείχθης, ὑπέρ 
ἡμῶν ἱκετεύων. 

Ἕτερον. Ὅμοιον. 

Ἀσκήσει κατελάμπρυνας, σόν 
βίον Ἀναστάσιε, καί μαρτυρίου 
ἀγῶσιν, ἐδόξασας τόν Σωτῆρα· διό 

τῆς ὑπέρ ἔννοιαν, λαμπρότητος 
ἠξίωσαι, Ὁσιομάρτυς ἔνδοξε, ὑπέρ 
ἡμῶν ἱκετεύων, τόν Βασιλέα τῆς 
δόξης. 

Θεοτοκίον. Ὅμοιον. 

Θεόν τόν Ὑπερούσιον, ὑπερ-
φυῶς κυήσασα, ἐν ἀνθρωπίνῃ 
οὐσίᾳ, Θεοχαρίτωτε Κόρη, δι’ 

ἄκραν ἀγαθότητα, τόν κόσμον 
ἀναπλάττοντα, ἀνάπλασιν σωτή-
ριον, παράσχου νῦν τῇ ψυχῇ μου, 
ἐκ παραπτώσεων πλείστων. 

ΑΙΝΟΙ .  Ἦχος α΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 

οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ.  

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ.  

καί ψάλλομεν τά παρόντα  

Στιχηρά Προσόμοια. 

Ἦχος α΄. Τῶν οὐρανίων ταγμάτων. 

Στίχ. Αἰνεῖτε αὐτὸν ἐπὶ ταῖς δυ-
ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Τῶν οὐρανίων τά κάλλη, ποθῶν 
πανεύφημε, ἀσκητικοῖς ἀγῶσιν, 
τόν σόν βίον λαμπρύνας· βασάνους 

δέ ὑπέστης καί αἰκισμούς, καί τάς 
σάρκας ξεόμενος· πρεσβεύεις τῷ 
Κυρίῳ ὑπέρ ἡμῶν, Θεοφόρε Ἀνα-
στάσιε. 

Στίχ. Αἰνεῖτε αὐτὸν ἐν ἤχῳ, σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Τούς ἱερούς σου ἀγῶνας, πι-
στῶς γεραίρομεν, ἀθλητικούς κα-
μάτους, οὕς διήνησας χαίρων, θεό-

φρον Ἀναστάσιε ὑπέρ Χριστοῦ, 
τοῦ Σταυρόν ὑπομείναντος· καί 
τήν ἁγίαν σου μνήμην περιχαρῶς, 
ἑορτάζομεν ἐν ἄσμασιν. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 

καὶ ὀργάνῳ. 

Τῆς ἀσεβείας καθεῖλες τά ὀχυ-
ρώματα, ἐν τῇ ὑπομονῇ σου, Ἀθλο-
φόρε Κυρίου, τήν νίκην οῦρανόθεν 
ἐδέξω σοφέ· μή οὖν παύση δεόμε-
νος, ὑπέρ τῶν πίστει τιμώντων σέ 

ἀληθῶς, Ἀναστάσιε πανόσιε. 

Στίχ. Αἰνεῖτε αὐτὸν ἐν κυμ-

βάλοις εὐήχοις, αἰνεῖτε αὐτὸν ἐν 
κυμβάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον.  

Δαυϊτικῶς ὥσπερ φοίνιξ, ἐν 
ταῖς αὐλαῖς τῆς σεπτῆς, τῶν πρω-
τοτόκων Μάρτυς, Ἐκκλησίας 
ἀνθήσας, καρποῦ δέ σῶν ἀγώνων 
πάντας ἡμᾶς ἐπεύφρανας διήγει-
ρας, πρός ἐγκωμίων ὑπόθεσιν καί 

θερμόν, ζῆλον τούτων Ἀναστάσιε. 

Δόξα. Ἦχος πλ. α΄. 

Τῇ εὐσεβεία πυρσωθείς, σεαυ-
τόν Κυρίῳ ἀνέθου, ὁλοτρόπῳ 

σπουδή, Ἀναστάσιε μάκαρ· καί ἐν 
ἀσκητικαῖς ἀρεταῖς, δόκιμος φα-
νείς, ἐν τῷ σταδίῳ τῆς ἀθλήσεως, 
νίκης τρόπαιον ἔστησας, καί τά 
τῶν ἀντιπάλων, καλῶς ἀγωνισάμε-
νος· τῇ γάρ θείᾳ ρώμῃ, τό πάθος 
τοῦ Χριστοῦ ἐδόξασας, καί τοῖς ἐν 
τῇ Περσίᾳ καύχημα ἐγένου. Ἀλλ’ ὦ 

Ὁσιομάρτυς ἀξιάγαστε, ὑπέρ ἡμῶν 
ἀεί ἱκέτευε, τῶν ἐκτελοῦντων τήν 
μνήμην σου. 

Καί νῦν. Θεοτοκίον.  

Ἦχος πλ. α΄ 

Μακαρίζομέν σε, Θεοτόκε Παρ-
θένε, καί δοξάζομέν σε οἱ πιστοί 
κατά χρέος, τήν πόλιν τήν ἄσει-
στον, τό τεῖχος τό ἄῤῥηκτον, τήν 
ἀῤῥαγῆ προστασίαν, καί καταφυ-
γήν τῶν ψυχῶν ἡμῶν. 

Δοξολογία Μεγάλη.  Ἦχος πλ. α΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 
εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 

δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-

δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 
Κύριε, ἐλέησόν με, ἴασαι τὴν ψυχήν 

μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 

σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 
Ἀπολυτίκια. 

Ἦχος α΄.  

Τῆς ἐρήμου πολίτης. 

Τῶν Μαρτύρων τό κλέος καί 
Ὁσίων τό καύχημα, καί τόν θησαυ-
ρόν τῆς Περσίας, τόν σοφόν Ἀνα-
στάσιον· τόν μέγα ἀντιλήπτορα πι-
στῶν, τόν κήρυκα τῆς πίστεως 

ἡμῶν· ταῖς ἀγγελικαῖς ὑμνωδίαις, 
εὐφημοῦμεν σε λέγοντες· Δόξα τῷ 
δεδωκότι σοι ἰσχύν, δόξα τῷ σέ 
στεφανώσαντι, δόξα τῷ ἐνεργοῦντι 
διά σοῦ πᾶσιν ἰάματα. 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

ΑΝΤΙΦΩΝΑ ( τῆς ἑορτῆς) 

Ἀντίφωνον Α΄. Ἦχος β́. 

Στίχ.Εὐλόγει ἡ ψυχή μου, τὸν 
Κύριον, καὶ πάντα τὰ ἐντός μου τὸ 

ὄνομα τὸ ἅγιον αὐτοῦ. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ.Εὐλόγει, ἡ ψυχή μου, τὸν 
Κύριον, καὶ μὴ ἐπιλανθάνου πάσας 
τὰς ἀνταποδόσεις αὐτοῦ. 

Ταῖς πρεσβείαις τῆς Θε-
οτόκου… 

Στίχ. Κύριος ἐν τῷ οὐρανῷ 
ἡτοίμασε τὸν θρόνον αὐτοῦ, καὶ ἡ 
βασιλεία αὐτοῦ πάντων δεσπόζει. 

Ταῖς πρεσβείαις τῆς Θε-
οτόκου… 

Στίχ. Εὐλογεῖτε τὸν Κύριον, 
πάντα τὰ ἔργα αὐτοῦ, ἐν παντὶ 
τόπῳ τῆς δεσποτείας αὐτοῦ. 

Ταῖς πρεσβείαις τῆς Θε-
οτόκου… 

Δόξα Πατρί…Καὶ νῦν. 

Ταῖς πρεσβείαις τῆς Θε-
οτόκου… 

Ἀντίφωνον Β΄. Ἦχος β́. 

Στίχ. Αἴνει, ἡ ψυχή μου τὸν 

Κύριον, αἰνέσω Κύριον ἐν τῇ ζωῇ 
μου ψαλῶ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 

Ἀλληλούϊα. 

Στίχ.  Μακάριος, οὗ ὁ Θεὸς 

Ἰακὼβ βοηθὸς αὐτοῦ, ἡ ἐλπὶς 
αὐτοῦ ἐπὶ Κύριον τὸν Θεὸν αὐτοῦ. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Τὸν ποιήσαντα τὸν 

οὐρανὸν καὶ τὴν γῆν, τὴν θάλασσαν 
καὶ πάντα τὰ ἐν αὐτοῖς· 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 

Ἀλληλούϊα. 

Στίχ.. Βασιλεύσει Κύριος εἰς τὸν 

αἰῶνα, ὁ Θεός σου, Σιών, εἰς γε-

νεὰν καὶ γενεάν. 

Σῶσον, ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμε-

νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ΄.   Ἦχος α΄. 

Στίχ. Θαυμαστός ὁ Θεός ἐν τοῖς 

Ἁγίοις αὐτοῦ. 
Ἀπολυτίκια. 

Ἦχος α΄. 

 Τῆς ἐρήμου πολίτης. 

Τῶν Μαρτύρων τό κλέος καί 
Ὁσίων τό καύχημα, καί τόν θησαυ-
ρόν τῆς Περσίας, τόν σοφόν Ἀνα-
στάσιον· τόν μέγα ἀντιλήπτορα πι-
στῶν, τόν κήρυκα τῆς πίστεως 

ἡμῶν· ταῖς ἀγγελικαῖς ὑμνωδίαις, 
εὐφημοῦμεν σε λέγοντες· Δόξα τῷ 
δεδωκότι σοι ἰσχύν, δόξα τῷ σέ 
στεφανώσαντι, δόξα τῷ ἐνεργοῦντι 
διά σοῦ πᾶσιν ἰάματα. 



22-01-         ΟΡΘΡΟΣ ΑΓΙΟΥ ΟΣΙΟΜΑΡΤΥΡΟΣ ΑΝΑΣΤΑΣΙΟΥ ΤΟΥ ΠΕΡΣΟΥ. 

14 
 

Στίχ. Τοῖς Ἁγίοις τοῖς ἐν τῇ γῇ 

αὐτοῦ ἐθαυμάστωσεν ὁ Κύριος. 
Ἀπολυτίκια. 

Ἦχος α΄. Τῆς ἐρήμου πολίτης. 

Τῶν Μαρτύρων τό κλέος καί 
Ὁσίων τό καύχημα, καί τόν θησαυ-
ρόν τῆς Περσίας, τόν σοφόν Ἀνα-
στάσιον· τόν μέγα ἀντιλήπτορα πι-
στῶν, τόν κήρυκα τῆς πίστεως 
ἡμῶν· ταῖς ἀγγελικαῖς ὑμνωδίαις, 
εὐφημοῦμεν σε λέγοντες· Δόξα τῷ 
δεδωκότι σοι ἰσχύν, δόξα τῷ σέ 

στεφανώσαντι, δόξα τῷ ἐνεργοῦντι 
διά σοῦ πᾶσιν ἰάματα. 

Μικρὰ Εἴσοδος. 

Εἰσοδικὸν 

Δεῦτε προσκυνήσωμεν καὶ 
προσπέσωμεν Χριστῷ, σῶσον ἡμᾶς 
Υἱὲ Θεοῦ ὁ ἐν Ἁγίοις θαυμαστός,, ( 
ὁ β΄ χορὸς) ψάλλοντάς σοι, Ἀλλη-

λούϊα. 
Ἀπολυτίκια. 

Ἦχος α΄. Τῆς ἐρήμου πολίτης. 

Τῶν Μαρτύρων τό κλέος καί 
Ὁσίων τό καύχημα, καί τόν θησαυ-
ρόν τῆς Περσίας, τόν σοφόν Ἀνα-
στάσιον· τόν μέγα ἀντιλήπτορα πι-

στῶν, τόν κήρυκα τῆς πίστεως 
ἡμῶν· ταῖς ἀγγελικαῖς ὑμνωδίαις, 
εὐφημοῦμεν σε λέγοντες· Δόξα τῷ 
δεδωκότι σοι ἰσχύν, δόξα τῷ σέ 
στεφανώσαντι, δόξα τῷ ἐνεργοῦντι 
διά σοῦ πᾶσιν ἰάματα. 

Ἕτερον. Ὅμοιον. 

Σοφίαν τῇ θεόθεν δεδομένη κο-
σμούμενος, ἐκήρυξας τοῖς Πέρσαις 
τοῦ Σωτῆρος τό ὄνομα, καί τούτῳ 
ὡς θυσία καθαρᾷ, προσήχθης Πά-
τερ προθυμώτατα· διό Ὁσιομάρτυς 
Ἀναστάσιε, τιμῶντες ἀνακράζομεν· 

Δόξα τῷ παρασχόντι σοι ἰσχύν, 
δόξα τῷ σέ στεφανώσαντι, δόξα 
τῷ χορηγοῦντι διά σοῦ, ἡμῖν πται-
σμάτων ἄφεσιν.  

Ἀπολυτίκιον τοῦ Ναοῦ 

 

Κοντάκιον  Ἦχος α΄ 

Ὁ μήτραν παρθενικὴν ἁγιάσας 
τῷ τόκῳ σου, καὶ χεῖρας τοῦ Συ-
μεὼν εὐλογήσας ὡς ἔπρεπε, προφ-
θάσας καὶ νῦν ἔσωσας ἡμᾶς Χρι-
στὲ ὁ Θεός. Ἀλλ' εἰρήνευσον ἐν 

πολέμοις τὸ πολίτευμα, καὶ κρα-
ταίωσον Βασιλεῖς οὓς ἠγάπησας, ὁ 
μόνος φιλάνθρωπος. 

 

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  γ΄  

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  

 

 

 

 

ΑΠΟΣΤΟΛΙΚΟΝ ΑΝΑΓΝΩΣΜΑ 

Τοῦ Ἁγίου Ὁσιομάρτυρος (02/09) 

Προκείμενον. Ἦχος βαρὺς 

Εὐφρανθήσεται δίκαιος ἐν 
Κυρίῳ. 

Στίχ. Εἰσάκουσον, ὁ Θεός, τῆς 

φωνῆς μου. 

Πρὸς Ῥωμαίους Ἐπιστολῆς 
Παύλου τὸ ᾽Ανάγνωσμα 8:28-39 

Ἀδελφοί, οἴδαμεν ὅτι τοῖς ἀγα-
πῶσι τὸν Θεὸν πάντα συνεργεῖ εἰς 
ἀγαθόν, τοῖς κατὰ πρόθεσιν κλη-
τοῖς οὖσιν· ὅτι οὓς προέγνω, καὶ 
προώρισε συμμόρφους τῆς εἰκόνος 
τοῦ υἱοῦ αὐτοῦ, εἰς τὸ εἶναι αὐτὸν 
πρωτότοκον ἐν πολλοῖς ἀδελφοῖς· 
οὓς δὲ προώρισε, τούτους καὶ 
ἐκάλεσε, καὶ οὓς ἐκάλεσε, τούτους 

καὶ ἐδικαίωσεν, οὓς δὲ ἐδικαίωσε, 
τούτους καὶ ἐδόξασε. Τί οὖν 
ἐροῦμεν πρὸς ταῦτα; Εἰ ὁ Θεὸς 
ὑπὲρ ἡμῶν, τίς καθ᾿ ἡμῶν; Ὅς γε 
τοῦ ἰδίου υἱοῦ οὐκ ἐφείσατο, ἀλλ᾿ 
ὑπὲρ ἡμῶν πάντων παρέδωκεν 
αὐτόν, πῶς οὐχὶ καὶ σὺν αὐτῷ τὰ 
πάντα ἡμῖν χαρίσεται; Τίς 

ἐγκαλέσει κατὰ ἐκλεκτῶν Θεοῦ; 
Θεὸς ὁ δικαιῶν· τίς ὁ κατακρίνων; 
Χριστὸς ὁ ἀποθανών, μᾶλλον δὲ 
καὶ ἐγερθείς, ὃς καὶ ἔστιν ἐν δεξιᾷ 
τοῦ Θεοῦ, ὃς καὶ ἐντυγχάνει ὑπὲρ 
ἡμῶν. Τίς ἡμᾶς χωρίσει ἀπὸ τῆς 
ἀγάπης τοῦ Χριστοῦ; Θλῖψις ἢ στε-
νοχωρία ἢ διωγμὸς ἢ λιμὸς ἢ γυ-

μνότης ἢ κίνδυνος ἢ μάχαιρα; Κα-
θὼς γέγραπται ὅτι «ἕνεκά σου θα-
νατούμεθα ὅλην τὴν ἡμέραν· 
ἐλογίσθημεν ὡς πρόβατα σφαγῆς». 
Ἀλλ᾿ ἐν τούτοις πᾶσιν ὑπερνικῶμεν 
διὰ τοῦ ἀγαπήσαντος ἡμᾶς. Πέπει-
σμαι γὰρ ὅτι οὔτε θάνατος οὔτε 
ζωὴ οὔτε ἄγγελοι οὔτε ἀρχαὶ οὔτε 

δυνάμεις οὔτε ἐνεστῶτα οὔτε 
μέλλοντα οὔτε ὕψωμα οὔτε βάθος 
οὔτε τις κτίσις ἑτέρα δυνήσεται 
ἡμᾶς χωρίσαι ἀπὸ τῆς ἀγάπης τοῦ 
Θεοῦ τῆς ἐν Χριστῷ ᾿Ιησοῦ τῷ 
Κυρίῳ ἡμῶν. 

Ἀλληλούϊα. Ἦχος βαρὺς 

Δίκαιος ὡς φοίνιξ ἀνθήσει, 
ὡσεὶ ἡ κέδρος ἡ ἐν τῷ Λιβάνῳ πλη-
θυνθήσεται 

Στίχ. Πεφυτευμένοι ἐν τῷ οἴκῳ 

Κυρίου, ἐν ταῖς αὐλαῖς τοῦ Θεοῦ 

ἡμῶν ἐξανθήσουσιν. 

  
 Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-
ξοτέραν ἀσυγκρίτως τῶν Σερα-
φείμ, τὴν ἀδιαφθόρως Θεὸν Λόγον 

τεκοῦσαν, τὴν ὄντως Θεοτόκον, σὲ 
μεγαλύνομεν. 

Κοινωνικὸν  

Εἰς μνημόσυνον αἰώνιον ἔσται 
δίκαιος. Ἀλληλούϊα.    

ἦχος β’  

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 
ἡμᾶς ἔσωσεν.  

Ἀμὴν ἀμὴν ἀμὴν, εἰς ἄφεσιν 
ἀμαρτιῶν καὶ εἰς ζωὴν τὴν αἰώνιον. 

Πληρωθήτω τὸ στόμα ἡμῶν 
αἰνέσεώς Κύριε, ὅπως ὑμνήσωμεν 
τὴν δόξαν σου, ὅτι ἠξίωσας ἡμᾶς 
τῶν ἁγίων σου μετασχεῖν μυστη-
ρίων· τήρησον ἡμᾶς ἐν τῷ σῷ 
ἁγιασμῷ, ὅλην τὴν ἡμέραν μελετᾶν 
τὴν δικαιοσύνην σου. Ἀλληλούϊα, 
ἀλληλούϊα, ἀλληλούϊα. 

 
ἦχος β΄ 

Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρὶς) 

Ἀπόλυσις 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


